A:    Drottinn minn hvílíkum dýrðarljóma


djarfhuga flokkur slær á pott og laug


B:
Þar sérðu hlaupararjómans rjóma


reisn, þrek og stolt í hverri sin og taug.

A/B:
Þar hleypur Óli og þarna er Villi!


Þeir vita að hlaup eru ekkert spaug.


Drottinn minn hvílíkum dýrðarljóma


djarfhuga flokkur slær á pott og laug.

A:
Hofsvallagatan er ófær öllum


umferðarrembihnútur myndast þar.

B:
Gatan er þakin af konum - körlum,


kempum sem þjóðfélagið öfundar.

A/B:
Þar hleypur Guðjón - og þarna' er Guðjón!


Þar fer Jón Bragi! Er það? Nú? Hvar?


Hofsvallagatan er ófær öllum


umferðarrembihnútur myndast þar.

A:
Lítum nú á, þarna líður Gísli,


landsfundarmaðurinn og flokksins von.

B:
Ekki er það furða þó ýmsir hvísli


að hann sé klár í næsta maraþon.

A/B:
Hansína, Flosi,Jón, Ævar, Edda,


Ársæll - en hvar er I. Margeirsson?


Líttu nú á, þarna líður Gísli


landsfundarmaðurinn og flokksins von.

A:
Fegurst af öllu er í flokki að hlaupa


fyrir því syngjum við hér þakkargjörð.

B:
Heimsveldi og kerfi þó leggi upp laupa


lifa mun flokkur vor þó tíð sé hörð.

A/B:
Menn verja ævinni ýmislega


allt eftir lunderni hér á jörð.


Fegurst af öllu er í flokki að hlaupa


fyrir því syngjum við hér þakkargjörð.

